
Ўзбекистон Республикаси Президенти 
Шавкат Мирзиёев Корея Республикаси Президенти 

Ли Чжэ Мённинг таклифига биноан 
шу кунларда давлат ташрифи билан
ушбу мамлакатда бўлиб турибди.

Ўзбекистон – Корея 
муносабатларида янги саҳифа

Корея Республикасининг 
етакчи нашрларидан бири –

The Chosun Daily 
газетасида Президент 
Шавкат Мирзиёевнинг 
«Ўзбекистон ва 

Корея Республикаси: 
ўзгаришлар 

даврида келажак 
сари интилаётган 
ҳамкорлик» 

сарлавҳали мақоласи 
чоп этилди.

Президент икки давлат ўртасидаги му-
носабатлар бугун «алоҳида стратегик 
шериклик» даражасига кўтарилганини 

таъкидлади. Икки томонлама савдо ҳажми 
беш баробар, Корея инвестицияларининг 
умумий ҳажми 8 миллиард доллардан ош-
ган ва 700 дан зиёд қўшма лойиҳа амалга 
оширилмоқда.
Шавкат Мирзиёев келгусида сунъий 

интеллект, яримўтказгичлар, робототех-
ника, электромобиллар, биофармацев-
тика, «ақлли» қишлоқ хўжалиги ва «ақлли» 
шаҳарлар соҳаларида ҳамкорликни кенгай-
тириш муҳимлигини қайд этди.
Давлат раҳбари Ўзбекистон ва Корея 

ҳамкорлигини XXI асрнинг «янги Ипак йў-
ли»га қиёслаб, Корея технологиялари ва 
капитали Марказий Осиёнинг ресурслари 
ва географик имкониятлари билан уйғун-
лашса, янги ишлаб чиқариш ва логистика 
тармоқларини яратиш мумкинлигини таъ-
кидлади.

Бугун, 15 сентябрь 
куни Самарқандда 
46-Бутунжаҳон 

шахмат олимпиадаси-
нинг тантанали очилиш 
маросими бўлиб ўтади.
Кеча, 14 сентябрь 

куни шахмат олимпиа-
даси бошланиши муноса-
бати билан Ҳиндистонда 
анъанавий машъала 
эстафетаси маросими 
ташкил этилди.
Тантанали маро-

симда ФИДE президенти 
вазифасини бажарувчи 
Вишванатан Ананд ва 
Ҳиндистон шахмат фе-
дерацияси президенти 
Нитин Наранг 46-Бутун-
жаҳон шахмат олим-
пиадаси машъаласини 
ҳамюртимиз, жаҳон ку-
боги ва Номзодлар тур-
нири ғолиби, «шахмат то-
жи»га даъвогар Жавоҳир 
Синдоровга топширди.
Ушбу машъала бу-

гун Самарқанд шаҳрига 
етиб келади ва 46-Бу-
тунжаҳон шахмат олим-
пиадаси очилиш маро-
симида ёлқинланади.

Самарқандда 
46-Бутунжаҳон 
шахмат 
олимпиадаси 
машъаласи 
порламоқда

Ҳафта давомида 
Ўзбекистон 
бўйича бироз илиқ 
об-ҳаво бўлиши 
кутилмоқда, 
дея хабар берди 
«Ўзгидромет»

Ўзбекистон касаба уюш-
малари Федерациясининг 
Сурхондарё вилояти кен-
гаши «Маҳаллани ривож­
лантириш ва жамиятни 
юксалтириш йили» давлат 
дастури ижросини таъмин-
лаш ҳамда мамлакатимиз 
мустақиллигининг 35 йил-
лиги муносабати билан  
7 нафар аъзога бепул йўл-
ланма ажратди.

Бойсун туманидаги 
3-умумтаълим 
мактаби ўқитув-

чиси Меҳринисо Аб-
дулқосимова, Узун ту-
манидаги 18-мактаб-
гача таълим ташкилоти 
тарбиячиси Муаззам 
Аширова, «Ўзсано-
атқурилишбанк»нинг 
вилоят филиали кас-
сири Нилуфар Абдуа-
лиева, Термиз тумани 
йўллардан фойдала-
ниш корхонаси ходими 
Дилмурод Шайманов 
Тошкент вилоятидаги 
«Умид гулшани» са-
наторийсида, қолган-
лар воҳадаги «Термиз 
марвариди» ва «Хў-
жаипок» сиҳатгоҳида 
саломатликларини 
тиклашади.

Унинг таъкидлаши
ча, турмуш ўртоғи 
Иброҳим Боғибеков  

«Ҳудудгаз Хоразм» газ таъ-
миноти филиалида меҳнат 
қилган. Аммо 2019 йил 8 
ноябрь куни ишлаб чиқариш 
билан боғлиқ йўл-транс-
порт ҳодисаси оқибатида 
вафот этган. Фожиа сабаб
ларини махсус комиссия 
ўрганиб, ишлаб чиқариш 
билан боғлиқ ҳодиса деб 
топган ҳамда филиал то-
монидан Н-1 шаклдаги да-
лолатнома расмийлашти-
рилган. Бироқ марҳумнинг 
турмуш ўртоғига боқувчи-
сини йўқотганлиги туфайли 
тўланиши лозим бўлган ой-
ма-ой товон тўловларини 
ундиришда бир неча бор 
муаммо юзага келган. Ка-
саба уюшмалари олдин 
ҳам бу масалада Г. Жаббо-
ровага ёрдам берган ва ма-
сала суд тартибида кўриб 
чиқилган. 
Фуқаролик ишлари 

бўйича Урганч туманлар
аро судининг 2025 йил 16 

майдаги ҳал қилув қарори 
билан «Ҳудудгаз Хоразм» 
газ таъминоти филиали 
зиммасига Гавҳар Жаббо-
ровага боқувчисини йўқот-
ганлиги учун ойма-ой товон 
тўловларини умрбод тўлаш 
мажбурияти юклатилган. 
Шунга қарамай, 13 ой мо-
байнида тўловлар амалга 
оширилмаган. Пировар-
дида Г.Жабборова яна на-
жот сўраб, касаба уюшма-
ларига мурожаат қилган. 
 Шундан сўнг корхо-

нага тўловларни ўз вақтида 
амалга ошириш юзасидан 
ёзма кўрсатма киритилди 
ва шикоятчига ўтган давр 
учун  9 миллион 596 минг 
050 сўм миқдоридаги товон 
пули бир йўла тўлаб бери-
лишига эришилди. Бундан 
ташқари, унга боқувчисини 
йўқотганлик нафақасини 
ҳар ой амалдаги меҳнатга 
ҳақ тўлашнинг энг кам сум-
масининг 50 фоизи миқдо-
рида умрбод тўлаб бориш 
ҳақида тегишли буйруқ қа-
бул қилинди.

КЎРСАТМА 
ҚАНОАТЛАНТИРИЛДИ

Урганч туманидаги Қоромон қишлоғида яшовчи Гавҳар 
Жабборова Ўзбекистон касаба уюшмалари Федерация-
сининг Хоразм вилояти кенгашига мурожаат қилди. 

Эркинбой БОЙЖОНОВ,
Ўзбекистон касаба уюшмалари 
Федерациясининг Хоразм вилояти 
кенгаши меҳнат техник инспектори

Чори ЖУМАҚУЛОВ
«ISHONCH» 

ИМТИЁЗЛИ 
ЙЎЛЛАНМАЛАР 
БЕРИЛДИ

Ҳаво ҳарорати сен-
тябрь ойи ўртасига хос 
бўлган иқлимий меъ-
ёрларга яқин бўлиб, 
кечалари +13…+18 да-
ража, кундуз кунлари 
+28…+33 даража, жа-
нубда +35…+37 да-
ража бўлади.
Республика ҳуду-

дининг катта қисмида 
ёғингарчилик кутил-
майди, фақат Фарғона 
водийсининг айрим 
жойларида 16 сен-
тябрь, чоршанба куни 
қисқа муддатли ёмғир 
ёғиши, момақалдироқ 
бўлиши мумкин.
Ўзбекистоннинг 

тоғли ҳудудларининг 
баъзи жойларида 
15−17 сентябрь кун-
лари баъзи жойларда 
қисқа муддатли 
ёмғир ёғиши мумкин.
Тошкент шаҳрида 

15−17 сентябрь кун-
лари ҳаво асосан кам 
булутли бўлади, ёғин-
гарчилик кутилмайди. 
Ҳарорат кечалари 
+15…+18 даража, кун-
дузи +30…+33 да-
ража бўлади. Шамол 
шарқдан 3−8 метр/со-
ния тезликда эсади.

«Ishonch»нинг Youtubeдаги саҳифасига ўтинг 
ҳамда ушбу кўрсатувни тўлиқ кўринг:

2026 йилнинг январь – август ойларида Ўзбекистонда 
интернетдан фойдаланувчи 10 ёш ва ундан катта 
аҳоли улуши 97,3 фоизни ташкил этди, дея хабар 
берди Миллий статистика қўмитаси.
Бу кўрсаткич 2021 йилга нисбатан 20,7 фоизга ошган.

АҚШнинг Нью-Йорк шаҳридаги машҳур SUMMIT One 
Vanderbilt мажмуасида Халқаро Турон федерацияси 
(International Turon Federation — ITF) ҳамда Ўзбекистон-
даги Alfraganus University ўртасида ўзаро англа-
шув меморандуми имзоланди.

яъни «Call-center»га 
мамлакатимизнинг турли  

ҳудудларида яшаётган 
хотин-қизлар  

ўз  муаммолари бўйича  
исталган вақтда мурожаат 

қилишлари мумкин.

«Яшил макон»:
ТАФАККУРНИ ЎЗГАРТИРАЁТГАН ТАШАББУС

Мустақиллигимизнинг ўттиз беш йиллигига 
бағишланган тантанали маросимда давлати-
миз раҳбари келгуси ўн йиллик миллий юк-
салиш даври бўлишини айтиб, еттита мил-
лий дастурни таклиф қилдилар.

Президентимиз илгари сурган  тўр-
тинчи миллий дастур сув ва табиатга 
муносабатни тубдан ўзгартиришга 

қаратилгани билан аҳамиятлидир. Зеро, бу 
қадрият халқнинг маданияти, давлатнинг 
масъулияти ва тараққиётнинг сифат кўр-
саткичидир. 
– «Яшил макон» умуммиллий ҳаракатини 

янги сифат босқичига олиб чиқамиз. Мактаб, 
боғча, шифохона ва кўп қаватли уйлар атро-
фидаги яшил ҳудудлар жамиятнинг дахлсиз 
бойлиги сифатида муҳофаза қилинади. Яқин 
йилларда туман ва шаҳар марказларида 
яшиллик кўламини 30 фоизга етказамиз, –  
деди ўшанда давлатимиз раҳбари.
Яшиллик кўламини кенгайтириш на-

фақат мамлакатимизда, балки бутун 
дунёда энг муҳим вазифалардан бири ҳи-
собланади. Сир эмас, бугун жаҳон ҳам-
жамияти тобора экологик, технологик му-
аммолар гирдобига чуқурроқ кириб бор-
моқда. Бунинг моҳиятини ҳар бир инсон 
чуқур англаши, табиатни асраш, яшил-
ликни кўпайтириш ҳақида қайғуриши, ама-
лий ҳаракат қилиши шарт ва зарур. Бор-
ди-ю табиатни асрамас эканмиз, инсоният 
келажаги таҳдид остида қолаверади. Та-

биат хасталанса, биринчи навбатда, инсо-
ният таназзулга юз тутади.
Ҳар куни табиат неъматларидан фойда-

ланамиз. Бироқ олганларимиз ўрнини тўл-
диришни хаёлимизга ҳам келтирмаймиз. 
Аксинча, цивилизация баҳонасида узоқ 
йиллар давомида қанчадан қанча дарахт-
ларга қирон келтирдик. Дарёларни қурит-
дик. Денгизимиздан ажралдик.
«Ҳаммангиз яхши биласиз, халқимиз 

азалдан табиатни муқаддас деб билган. 
Тупроқни, сувни, ҳавони, остонасини пок 
сақлашга интилган. Халқимизда «Бирни кес-
санг, ўнни эк», деган доно мақол ҳам бежиз 
айтилмаган. Оилада янги фарзанд дунёга 
келса, унга атаб ниҳол экилган. Афсуски, 
мана шу эзгу одатлар бугун деярли йўқолиб 
кетди. Бугун дунё миқёсида техника ва тех-
нология, саноат юқори даражада ривожлан-
ган XXI асрда экология билан боғлиқ муам-
молар биринчи даражали муаммо сифатида 
кун тартибига чиқаётгани бежиз эмас. Биз 
бу масалада фақат бугунни эмас, яқин ва 
узоқ келажакни ўйлаб иш тутмасак, кўзла-
ган мақсадимизга эриша олмаймиз», деган 
эди давлат раҳбари 2022 йил 2 февралда  ўт-
казган видеоселектор йиғилишида.
Ўтган йиллар давомида Президентимиз 

бу масалада бир неча марта йиғилиш ўт-
казди, тегишли ҳужжатларни имзолади.  Ай-
ниқса, «Яшил макон» лойиҳасига старт бе-
рилиши экологик муаммолар билан кура-
шишда муҳим амалий ечим бўлди. Лойиҳа 
эндиликда юрт ободлиги, инсон саломат-
лиги, экологик барқарорлик ва келажак ав-
лод олдидаги масъулиятни бир нуқтада 
бирлаштираётган умуммиллий ҳаракат си-
фатида намоён бўлмоқда. Буни 2023-2026 
йилларда мамлакатимиз бўйлаб 793 мил-
лион тупдан ортиқ кўчат экилгани,  367 та 
«Яшил боғ» ва «Яшил жамоат парклари» 
барпо этилгани ҳам исботлаб турибди. 

Хоразм вилоятида ҳам «Яшил макон» 
лойиҳаси амалий ишлар, улкан бунёдкор-
лик ва инсон манфаати билан уйғунлашиб 
бормоқда.
Президентимиз касаба уюшмалари фа-

оллари ва фахрийлари билан бўлиб ўтган 
учрашувда ҳудудларда касаба уюшмалари 
боғларини ташкил қилиш топшириғини 
берган эдилар. Шундан сўнг қисқа фурсат 
ичида вилоятимизда ка-
саба уюшмалари, иш бе-
рувчилар ва давлат ўр-
тасидаги ижтимоий ҳам-
корликнинг ўзига хос 
рамзи сифатида «Касаба 
уюшмалари боғи» қад 
ростлади. Унга 35 минг 
тупдан зиёд, 15 хил ман-
зарали дарахтлар – арча, 
қарағай, терак, гужум ва 
бошқа турдаги кўчатлар 
экилди. Фуқароларга қу-
лайлик яратиш мақса-
дида 6 километр узун-
ликда юриш ва югуриш 
йўлакчалари, 60 та за-
монавий ўриндиқ, 3 та 
шийпонча барпо этилди. 
Ёритқичлар ўрнатилди. 
Дарахт ва ўсимликларни 
мунтазам суғориш ти-
зими яратилди. Шунингдек, 2 та болалар 
майдончаси, спорт майдончаси ва 100 
ўринли автотураргоҳ қурилди.
Юртимизнинг барча ҳудудларида бу 

каби боғлар, яшил ҳудудлар кўпаяётгани 
натижасида диёримиз яшилликка буркана-
ётганидан халқимиз хурсанд.
Мухтасар айтганда, «Яшил макон» ҳара-

кати жамиятимиз тафаккурини ўзгартир-
моқда. Одамлар ҳамжиҳатликда ушбу эзгу 
ташаббусда фаол иштирок этмоқда.

«Жисмоний ва юридик 
шахсларнинг мурожаат-
лари тўғрисида»ги қонун 
ижросини таъминлаш мақ-
садида Узун тумани мак-
табгача ва мактаб таълими 
бўлими ҳамда унинг та-
сарруфидаги таълим му-
ассасаларида жорий йил-
нинг ўтган даври даво-
мида қатор ишлар амалга 
оширилди. Хусусан, педа-
гог-ходимлар ҳамда фуқа-
ролар иштирокида таъ-
лим муассасаларида 17 
та сайёр қабул ўтказилди. 
Унда таълим муассаса-
лари раҳбарларига шах-
сий масъулиятни ошириш, 
жамоани самарали бошқа-
риш, меҳнат қонунчилиги 
ва бошқа меъёрий ҳуж-
жатларга қатъий риоя қи-
лиш, фуқаролар қабулига 
жиддий эътибор қаратиш 
ҳамда мурожаатларни адо-
латли ва қисқа фурсатда 
ҳал этиш бўйича зарур тав-
сиялар берилди.
Сайёр қабуллар даво-

мида келиб тушган 38 та 
мурожаат атрофлича ўрга-
нилиб, муҳокама қилинди 
ва барчаси жойида ижобий 
ҳал этилди.
Таъкидлаш жоизки, жо-

рий йилнинг ўтган даври 
мобайнида туман Мактаб
гача ва мактаб таълими бў-
лимига жами 107 та муро-
жаат йўлланган. Шундан 
65 таси Президент виртуал 
қабулхонаси, 24 таси эса 
турли ташкилотлар орқали 

18 таси тўғридан-тўғри ке-
либ тушган. Барчаси бел-
гиланган тартибда масъул 
ходимлар томонидан ўр-
ганилиб, ўз вақтида ҳал 
этилди.
Ушбу кўрсаткичлар таъ-

лим тизимида аҳоли би-
лан очиқ ва самарали му-
лоқотни йўлга қўйиш, 
муаммоларни жойида ўр-
ганиш ва уларни барвақт 
ҳал этишга қаратилаётган 
эътиборнинг амалий нати-
жасидир.
2026 йилдаги кўрсат-

кичлар ўтган йилнинг шу 
даври билан солиштирил-
ганда айрим йўналишлар 
бўйича мурожаатлар сони 
ортган бўлса, қатор ма-
салаларда бўйича сези-
ларли камайиш кузатилга-
нини кўриш мумкин. Аммо 
иш билан таъминлаш тўғри-
сидаги мурожаатлар 1 тага, 
таълим муассасаларини қу-
риш, таъмирлаш, жиҳозлаш 
сўралганлари 5 тага ошган. 
Шу билан бирга, иш ҳақини 
ўз вақтида тўлаш борасида 
11 тага, таълим муассасала-
рига фарзандини жойлашти-
риш бўйича 6 тага, дарслик 
нашрлари ҳақидаги сўров-
лар эса 9 тага камайди.
Мурожаатларнинг сони 

ва мазмунини доимий таҳ-
лил қилиш қайси йўналиш
ларда муаммолар мавжуд-
лигини аниқлаш ва улар-
нинг олдини олиш бўйича 
зарур чораларни белгилаш 
имконини бермоқда.

Кимдир узоқ вақт-
дан буён режалашти-
риб келган тадбиркор-

лик фаолиятини бошлаётган 
бўлса, яна кимдир оилавий 
шароитидан келиб чиқиб, 
уйида туриб даромад топиш 
имкониятига эга бўлмоқда.
Айниқса, қишлоқ шарои

тида аҳоли учун анъана-
вий ва даромадли соҳалар-
дан бири бўлган чорвачи-
ликка қизиқиш юқори. Шу 
боис  38 нафар хотин-қиз-
нинг чорвачилик йўнали-
шидаги лойиҳалари молия-
лаштирилди.       
Ишчи гуруҳи ўрганишла-

рида Жомбойда ўз тадбир-
корлик йўлини бошлаёт-
ган хотин-қизларнинг қи-
зиқишлари ҳам турфа экани 
аниқланганди. Кўрсатилган 
кўмак туфайли 13 нафар хо-
тин-қиз кўчат етиштириш, 9 
нафари тикувчилик, зардўз-
лик ва касаначилик, 8 на-
фари сутни қайта ишлаш, 4 
нафари қандолатчилик йўна-
лишларида ўз лойиҳаларини 
амалга оширмоқда. Кўчат 
етиштириш билан шуғулла-
наётган аёллар ерга меҳр 
билан уруғ қадаб, унинг пар-
вариши орқали ўз дарома-
дини кўпайтирмоқда. Тикув-
чилик ва касаначилик билан 
шуғулланаётган хотин-қиз-
лар эса ҳунари орқали бу-
юртмалар қабул қилиб, 
меҳнати самарасини кўр-
моқда. 
Шу билан бирга иссиқ-

хона ва паррандачилик 
лойиҳалари ҳам қўллаб-қув-
ватланяпти. Нон ва нон маҳ-
сулотлари ишлаб чиқариш, 
айрон ва чакки тайёрлаш, 
компьютер хизматлари, маи-

ший хизмат кўрсатиш, кўрпа 
тикиш ва қавиш, пишириқ 
цехлари ҳамда гўзаллик са-
лонларини ташкил этиш 
каби йўналишларда ҳам хо-
тин-қизларнинг тадбиркор-
лик ташаббуслари амалга 
оширилмоқда.
Феруза Мирзаева «Аёл-

лар дафтари» орқали ўз 
ҳаёт йўлини белгилаб ол-
ганлардан бири. Тўғри, шу 
чоққача у бирор бир касб 
этагини тутмаган эди. 4 на-
фар фарзанд тарбияси би-
лан машғул аёл бирор фой-
дали юмуш билан шуғулла-
ниш орзусида эди. «Аёллар 
дафтари» орқали ажратил-
ган 33 миллион сўмлик кре-
дит унга барака олиб келди. 
Яқинлари кўмагида хона-
донида мўъжазгина иссиқ-
хона барпо этди. Эндиликда 
йил ўн икки ой даромад то-
пиш имкони пайдо бўлди. 
Фаолиятининг дастлабки 
давриданоқ иссиқхонада 
етиштирилган сабзавот ва 
кўкатлардан 40 миллион 
сўмдан ортиқ фойда кўрди. 
Айни чоғда томорқанинг 
бўш қолган қисмида ма-
лина кўчатлари парвариш
лаяпти. Топган фойдасига 
хонадон чорвасини ривож
лантириш, сут маҳсулот-
лари ишлаб чиқаришни ре-
жалаштирмоқда. 
Бир сўз билан айтганда, 

жомбойда Феруза каби ўз йў-
лини топиб, тадбиркорга ай-
ланаётган, босқичма-босқич 
орзуларига эришаётган аёл-
лар кўпаймоқда. Улар фақат 
ўз оиласинигина обод қил-
масдан, жамият тараққиё
тига ҳам муносиб ҳисса қў-
шаётгани қувонарли.   

Тадбиркорлик, бизнес ва хизмат кўр-
сатиш соҳалари ходимлари касаба 
уюшмаси Бухоро вилояти бирлашган 
қўмита раиси Ойбек Ҳайитовнинг де-
ярли ҳар бир иш куни юқори суръат, 
аниқ режалар ва амалий мулоқотлар 
билан бошланади.

Эрталабданоқ кун тартибидаги энг 
муҳим вазифалар белгилаб оли-
нади. Улар орасида вилоятдаги 

тадбиркорлик субъектлари, ишлаб 
чиқариш ва хизмат кўрсатиш корхона-
ларида меҳнат қилаётган ишчи-хизмат-
чиларнинг умумий кайфияти ва меҳнат 

шароитларини 
холисона таҳлил 
қилиш бирламчи 
ўринга қўйилади. 
Айниқса, ходим-
лар ва уларнинг 
фарзандларини 
соғломлаштириш 
масаласи етак-
чининг доимий 
диққат-эътибо-
рида.
Синчковлик 

билан олиб бо-
рилган ўрганиш
лар натижасида, 
тиббий ёрдам 

ва соғломлаштиришга эҳтиёжи бўл-
ган икки нафар ходимга «Ситорайи 
Моҳи Хоса» санаторийсига бепул йўл-
ланмалар ажратилди. Шунингдек, 
ишчиларнинг фарзандларини ёзги 
оромгоҳларга юбориш билан боғлиқ 
тўлов масалалари жойида ҳал этилди.
– Ишчи-хизматчиларнинг соғлиғини 

тиклаш ва муносиб ҳордиқ чиқаришини 
таъминлаш фаолиятимизнинг бош ме-
зони. Молиявий манбалардан самарали 
ва шаффоф фойдаланиб, ҳар бир муро-

жаатчига индивидуал ҳамда ғамхўрлик 
билан ёндашиш орқали меҳнаткашлар 
ижтимоий ҳимоясини кафолатлаймиз, – 
дейди Ойбек Ҳайитов.
Касаба уюшмасининг кучи ва жа-

миятдаги ўрни унинг сафлари кен-
гайиб бориши ҳамда янги меҳнат жа-
моаларини ўз атрофида жамлаши би-
лан ҳам ўлчанади.
Шу сабабли куннинг иккинчи яр-

мида раис Бухоро шаҳрида жойлашган, 
аммо ҳали касаба уюшмаси аъзолигига 
кирмаган йирик ишлаб чиқариш ва қу-
рилиш корхоналари томон йўл олди. 
Дастлабки манзил 100 нафардан ортиқ 
ишчи-хизматчига эга бўлган «Bukhara 
Smes» масъулияти чекланган жамияти 
бўлди. Бу ерда корхона раҳбарияти ва 
меҳнат жамоаси билан очиқ ва сами-
мий мулоқот ташкил этилди. Ундан сўнг 
120 нафар қурувчи ва мутахассисни ўз 
атрофида жамлаган «Stroyna» МЧЖда 
бўлди. Ойбек Ҳайитов ишчиларга касаба 
уюшмасига аъзо бўлишнинг афзаллик
лари, ходимларнинг меҳнатини муҳо-
фаза қилиш, жамоа шартномаларининг 
аҳамияти ҳамда яратилаётган ижти-
моий кафолатлар ҳақида атрофлича ва 
ҳаётий мисоллар орқали тушунтириш 
берди. Самимий ва аниқ далилларга 
бой суҳбат якунида ҳар икки корхона-
нинг 220 нафардан ортиқ меҳнаткаши 
касаба уюшмаси сафига аъзо бўлишга 
розилик билдирди. Бу кўрсаткич шун-
чаки рақам эмас, балки 220 та оиланинг 
ҳам ижтимоий, ҳам ҳуқуқий ҳимояга 
олинганидан далолатдир.
Куннинг якуний қисмида Прези-

дентимиз томонидан ички туризмни 
ривожлантириш бўйича берилган топ-
шириқлар ижроси юзасидан «Эквато-
риал Чодак» МЧЖ ходимларини қади-
мий Хоразмга саёҳатга юбориш бўйича 
тайёргарлик ишлари кўриб чиқилди. 
Сўровномалар ўрганилиб, саёҳатчи-
лар рўйхатлари шакллантирилди ва 
транспорт, меҳмонхона ҳамда хавф-
сизлик масалалари мувофиқлашти-
рилди.
Ҳа, касаба уюшма етакчиси иш ку-

нининг ҳар дақиқаси қадрли.

Жорий йил давомида Тош-
кент вилоятидаги дав-
лат тиббиёт  муассасала-

рида меҳнат қилаётган 84 нафар 
соҳа ходимини санаторийларда 
босқичма-босқич соғломлашти-

риш режалаштирилган. Шу кунга 
қадар 70 нафар тиббиёт ходими 
сиҳатгоҳларда саломатлигини 
тиклашди. Хусусан, яқинда 29 на-
фар ходимга «Кўҳинур» ва «Умид 
гулшани» санаторийларига бепул 
йўлланмалар топширилди.
Тадбирда Ўзбекистон ка-

саба уюшмалари Федерацияси 
Тошкент вилояти кенгаши раиси 

Сайёра Файзиева ҳамда Соғ-
лиқни сақлаш ходимлари касаба 
уюшмаси Тошкент вилояти кен-
гаши раиси Зиёдулла Отахўжаев 
иштирок этиб, ҳалол меҳнат қи-
лаётган ишчи-ходимларга ҳур-
мат ва эътибор кўрсатиш касаба 
уюшмаларининг асосий вазифа-
ларидан бири эканини таъкид-
лашди.

Ўзбекистон касаба уюшмалари Федерацияси Меҳнат ва 
ижтимоий муносабатлар академиясида Тошкент шаҳар 
Фавқулодда вазиятлар бошқармаси ҳудудий бўлими 
ва бошқа тегишли идоралар ҳамкорлигида «Ёнғиндан 
огоҳлик» умуммиллий ойлиги доирасида амалий-так-
тик машғулот ўтказилди.

Тадбирга замона-
вий махсус қутқа-
рув техникалари жалб 

этилди ва жараён реал 
шароитларга яқинлашти-
рилган ҳолда ўтказилди. 
Машқ давомида бинода ке-
либ чиққан шартли ёнғин 
қутқарувчиларнинг тезкор 
ва уйғун саъй-ҳаракатлари 
билан сониялар ичида бар-
тараф этилди. Шунингдек,  
бино ичида қолган одам-
лар хавфсиз ҳудудга эва-
куация қилиниб, малакали 
биринчи тиббий ёрдам 
кўрсатилди. Иштирокчи-
лар томонидан объектдаги 
мавжуд сув манбалари, 
яъни ўт ўчириш гидрант-

лари ва эвакуация йўлак
ларининг созлиги тўлиқ 
кўздан кечирилди.
Бу каби машғулотлар 

фуқароларнинг хавфсизли-
гини таъминлаш борасида 
профилактик чора-тадбир-
ларга қанчалик жиддий ён-
дашилаётганини яққол тас-
диқлайди.
Амалий машғулотлар 

сўнгида талабалар ва про-
фессор-ўқитувчиларга 
кундалик турмушда ҳамда 
ўқув жараёнларида ёнғин 
хавфсизлиги, меҳнат муҳо-
фазаси ҳамда гигиена қои-
даларига қатъий риоя этиш 
бўйича зарур йўриқнома-
лар берилди.

Гулсара ҚУРБОНБОЕВА,
Ўзбекистон касаба 
уюшмалари 
Федерациясининг 
Хоразм вилояти 
кенгаши раиси

Дилдора
АмруллаевА

Зулфия ОТАМУРОДОВА,
Таълим ва фан ходимлари касаба уюшмаси
Республика кенгашининг Самарқанд вилояти 
бўйича масъул ташкилотчиси

Умид МИРЗАЖОНОВ,
Ўзбекистон 
касаба уюшмалар 
Федерациясининг Тошкент 
вилояти кенгаши Ижтимоий 
суғурта бўлими мудири

Фируз ТОҒАЕВ,
Сурхондарё вилояти Узун тумани Мактабгача ва 
мактаб таълими бўлими бошланғич касаба 
уюшмаси қўмитаси раиси

Нигора ҲАЙИТАЛИЕВА,
Меҳнат ва ижтимоий муносабатлар
академияси матбуот котиби

Таҳлил Бошланғич ташкилотларда

Машғулот 

Касаба уюшма фаоллари«Аёллар дафтари»ни варақлаганда...

«Яшил макон» лойиҳа-
сига старт берилиши 
экологик муаммолар би-
лан курашишда муҳим 
амалий ечим бўлди. Ло­
йиҳа эндиликда юрт 
ободлиги, инсон сало-
матлиги, экологик 
барқарорлик ва келажак 
авлод олдидаги масъули-
ятни бир нуқтада бир-
лаштираётган умум-
миллий ҳаракат сифа-
тида намоён бўлмоқда.

Касаба уюшмасининг 
кучи ва жамиятдаги 

ўрни унинг сафлари 
кенгайиб бориши ҳамда 

янги меҳнат жамоа-
ларини ўз атрофида 
жамлаши билан ҳам 

ўлчанади.

Фуқароларнинг мурожаатлари билан ишлаш, муаммоларни 
ўз вақтида ва қонуний ҳал қилиш муҳим ва долзарб ва-
зифа ҳисобланади. Зеро, ҳар бир шикоят ортида инсон тақ-
дири, унинг муаммоси ва ҳуқуқий манфаати мужассам.

ҲАР БИР МУРОЖААТ 
ЭЪТИБОРДА

Фаолият

ДАВР ТАЛАБИ

ЛАҲЗАЛАР ҲАМ ҚАДРЛИ

Туҳфа

ФидоЙИЛИК ЭЪТИРОФИ

Жомбой туманида «Аёллар дафтари»нинг галдаги босқичида 
ижтимоий ҳимояга муҳтож ва тадбиркорлик қилиш истагида 
бўлган 116 нафар хотин-қизнинг бизнес лойиҳаларини молия-
лаштириш белгиланганди. Ўтган даврда уларнинг 90 нафарига 
банкнинг имтиёзли кредитлари ажратилиб, бунинг учун 
1 миллиард 328,9 миллион сўм маблағ йўналтирилди.

УШАЛАЁТГАН 
ОРЗУЛАР

Батафсил маълумот олиш учун 
«Ishonch»нинг Телеграм 

каналига ўтинг:

Аҳоли мурожаатларини етарлича 
ҳал қилмаган 151 нафар мансабдор 

лавозимидан олинди

Меҳнат шартномаси тузилмасдан 
ишлаганда меҳнат муносабатлари 

юзага келадими?

Оғриқ тишлар

НИГОҲ

«Ўзимизнинг қишлоқ 
хўжалиги маҳсулот-
ларини олмай қўйдим. 
Чунки бозордаги сотув-
чилар қутиларнинг та-
гига майдаларини ёки 
сифати бузилганла-
рини жойлаб қўйишяпти. 
Қиммат бўлса-да, чет 
элникини харид қиляп-
ман».

Яқинда бир дўстим 
бозордаги савдо-
гарлардан шу та-

риқа нолиди. 
Энг ёмони, кўпчили-

гимиз ушбу ҳолатга кў-
никиб қолганмиз. Ху-
сусан, бозорга чиққан 

одам борки, маҳсу-
лотнинг устки қисмига 
йирик ва сифатлила-

рини, остига эса майда-
роқлари ва яроқсизлари 
жойлаштирилганига гу-
воҳ бўлади. Қолаверса, 
эл орасида гуруч тўл-
дирилган қопга печка 
карнайини ўрнатиб, ўр-
тасига овшоқ жойла-
ниши, қурутга ун, унга 
гипс, сутга сув, пахта 
ёғига солярка, сариёғга 
маргарин қўшилиши, 
колбасанинг ўлган мол 
гўштидан тайёрланиши 
ҳақидаги гап-сўзлар 
бежиз тарқалмаган.
Қўйники деб эчки 

гўштини ўтказишлар, 
арзонлаштирилган маҳ-
сулотлар растасида ҳеч 
қачон соғлом чорва 
молларининг гўшти со-
тилмаслиги ҳақида ҳам 
гаплар юради. Афсусла-
нарлиси, ички бозорда 
кузатилаётган бу каби 
ғирромликларни экс-
портга ҳам қўллашга 
уринаётганлар бор. Акс 
ҳолда ижтимоий тар-
моқда хорижликлар-
нинг маҳсулотларимиз 
сифатидан норози ид-
даоларига дуч келмас-
дик. Шунингдек, ишби-
лармонларимиз «Чет 
элга «ўқланган» маҳсу-
лотларни жўнатманг
лар, ҳамкорлар ишон-
чини йўқотяпмиз» дея 
зор қақшамасдилар. 
Балки шунинг учун-

дир қайсидир маҳсулот 
кўпроқ етиштирилса, 
нархлар қулаб, деҳқон-
лар ўнлаб-юзлаб тонна 
маҳсулотини омбор-
ларда чиритиб қўяёт-
гандир. Ростдан, нега 

бозордаги алдовни та-
биий ҳолат сифатида 
қабул қиламиз? Мав-
зуга оид саволларимни 
савдода суяги қотган 
танишимга бердиму, 
жавобларидан, очиғи, 
унчалик ҳайратланма-
дим. 
– Бозорда ёлғонсиз 

иш битмайди, – дей-
ди у. – Мисол учун ха-
ридор: «Олмангиз муз-
латкичдан чиққанми?» 
деб сўрайди. Унга: «Ҳа, 
бу пайтда музлаткичда 
сақланмаган олманинг 
ўзи йўқ» дея тўғрисини 
айтсангиз, бошқа со-
тувчи томон юзланади. 
Шу боис харидор эши-
тишни хоҳлаган сўзни 
айтасиз. 
Суҳбатдошимнинг 

таъкидлашича, бозорда 
доимий равишда ўтира-
диган тажрибали сав-
догарлар тарозидан ур-
майди, маҳсулотининг 
камчилигини яшир-
майди. Чунки эртаси 
куни ўша харидор қай-
тиб келиб, уни уялти-
риши мумкин. Аслида 
бозорга ора-сира ке-
ладиган ёки муқим бир 
жойда савдо қилмай-
диганлардан қўрқиш 
керак. Улар сифатсиз 
маҳсулотни пуллаб, 
жуфтакни ростлашни 
ўйлашади.
– Чет элга чиқари-

лаётган маҳсулотларга 
келсак, баъзида сав-
догарлар тажрибасиз-
ликдан ғирромликка 
қўл уришади, – дея сў-
зида давом этади та-

нишим. – Масалан, тад-
биркор боғдаги ҳали 
терилмаган бир йил-
лик ҳосилни 10 тонна 
чамалаб, сотиб олади. 
Аммо йиғимдан сўнг 
ҳосилнинг 7 тоннаси 
талабга жавоб бе-
риши маълум бўлади. 
Табиийки, зарар кўр-
маслик учун қолган 3 
тонна майда-чуйда-
сини қутиларнинг та-
гига тиқиштиради. Ал-
батта, инсофсиз бўлса, 
ҳар қандай вазиятда 
ҳам алдашга уринади.
Иқтисодчиларнинг 

таъкидлашича, қишлоқ 
хўжалиги маҳсулотла-
рини экспорт қилишда 
сифат стандартлари 
жуда қатъий. Партия
даги биргина сифат-
сиз маҳсулот сабабли 
бутун бошли карголар 
чегаралардан ортга 
қайтариб юборил-
моқда. Бу нафақат ўша 
тадбиркорнинг «куйи
ши», балки халқаро 
майдонда «Made in 
Uzbekistan» брендига 
бўлган ишончнинг су-
сайишига сабаб бўлаё
тир.
Натижада хорижга 

эшиклар ёпилиб, ички 
бозорда маҳсулот 
нархи тушади, деҳқон-
нинг меҳнати қадрсиз-
ланади. Алдовларни та-
биий, фирибгарликни 
эса «ишбилармонлик» 
дея қабул қилишимиз 
авлодлар тарбиясига 
ҳам катта зарар еткази-
шини унутмаслигимиз 
керак.

Минтақамизда атроф-муҳитни муҳофаза 
қилиш, флора ва фаунани асраш, ҳайво-
нот оламига ғамхўрлик кўрсатиш маса-
ласи давлат сиёсати даражасига кўтари-
либ, бу борада тизимли ислоҳотлар, йирик 
лойиҳалар амалга оширилмоқда. Мамла-
кат миқёсида табиатга ва тирик жонзот-
ларга инсоний муносабатда бўлиш, эко-
логик маданиятни юксалтириш, биологик 
хилма-хилликни асраш борасида муҳим 
чора-тадбирлар ишлаб чиқилаётган бир 
пайтда Бухоро шаҳридаги ҳайвонот боғи 
очиқчасига бешафқатлик ва бепарво-
лик кўргазмасига айланиб бўлган. «Ти-
рик музей»нинг ачинарли аҳволи нафақат 
экология ва жамият нормаларига, балки 
инсонийлик, раҳм-шафқат ва виждон та-
мойилларига ҳам тамомила зиддир.

Замонавий «зоопарк» шунчаки жо-
ниворларни қафасга тиқиб, одам-
ларга пул эвазига кўрсатадиган то-

мошахона ёки тижорий маскан эмас. Ав-
вало, бу табиий ландшафтга максимал 
даражада яқинлаштирилган кенг, хавф-
сиз ва эркин ҳаракатланиш имконини 
берувчи вольерлар, тоза ва доимий ра-
вишда фильтрацияланадиган сув ҳавза-
лари, куну тун ишлайдиган профессио-
нал ветеринария хизмати ҳамда ҳар бир 
турнинг биологик хусусиятидан келиб 
чиққан қатъий рацион демакдир.  Энг 
муҳим қоида шундаки, ҳайвонот боғида 
ҳар бир жонзот ўзини ўз табиий муҳи-
тидагидек ҳис қилиши, психологик ва 
физиологик эҳтиёжларини тўлиқ қон-
дириши шарт. Бундан ташқари, бундай 
масканлар ёш авлодга табиатга муҳаб-
бат ва раҳм-шафқатни ўргатадиган, ноёб 
турларни кўпайтирадиган ва муҳофаза 
қиладиган маърифий-илмий даражадаги 
маскан вазифасини бажариши лозим. 
Ҳайвонот боғида буларнинг бирортаси 
мавжуд эмас. Ташриф буюрувчиларга 
ҳеч қандай расмий чипта ёки электрон 
чек берилмайди, пул шунчаки эшик ол-
дида турган одамнинг қўлига тутқази-
лади ва ичкарига кирилаверади.
У ердаги аҳвол ҳар қандай виждонли 

инсоннинг юрагини тилка-пора қилади. 

Каталакдек вольерлар жониворлар учун 
ҳақиқий қамоқхона камераси вазифа-
сини бажараётгандек гўё. Уларни куза-
тиб, беихтиёр ўйга толасиз. Бу ҳайвон-
лар қайси оғир жинояти учун «жазо»га 
ҳукм қилинди? Шерлар, бўрилар, тулки-
лар ва илонлар шу қадар тор ва зангла-
ган қафасларга қамаб қўйилганки, ҳатто 
эмин-эркин бурилиб олиш ёки бир-икки 
қадам юриш имкониятидан маҳрум. 
Йиртқичлар қироли шер занглаган ва 
ўткир арматуралар ортида, зах, ифлос 
бетон устида мажолсиз, афтодаҳол ҳо-
латда. Унинг қарашларида на салобат, на 
мағрурлик ва на ҳаётга бўлган интилиш 
қолган. Баҳайбат айиқ сақланаётган жой 
ҳам бундан фарқ қилмайди. У тор қа-
фассимон вольер ичида у ёқдан бу ёққа 
мақсадсиз тебраниб, кишида ўз ўлимини 
кутаётгандек тасаввур уйғотади.
Сув қушлари ва сувда сузувчилар 

учун ажратилган ҳавзанинг аҳволига 
қараб кишининг кўнгли айниб, кўзига 
ёш келади. Тоза, оқувчи ва тиниқ сув 
ўрнига сасиб, ям-яшил лойқа ва бак-
терия манбаига айланган кўлмак ту-
рибди. Бу заҳарли балчиқ бўйида тур-
ган бечора лайлакнинг тумшуғи синиб, 
патлари тўзиб кетган. Морской свинка, 
яъни сув чўчқаси қуёнлар билан бир қа-
фасга қамаб қўйилган. Табиати ва био-
логик феъл-атвори умуман бир-бирига 
мос келмайдиган бу жонзотлар ора-
сидаги тўқнашув сабаб қуёнлар сув 
чўчқасини аёвсиз тишлаб, жароҳатла-
ган. Чўчқачанинг очиқ ярасини даволаш 
учун унга ҳеч қандай ветеринар ёрдами 
кўрсатилмаган. Маймунларнинг зангла-
ган панжарага ёпишиб, томошабинлар-
дан нажот кутаётган жовдираган кўз-
лари, тўтиқушнинг совуқ ва ифлослик-
дан ҳурпайиб кетган патлари бир аччиқ 
ҳақиқатдан далолат беради – ҳайвонот 
боғидаги ҳайвонлар яшамаяпти, улар 
ҳар куни, ҳар соатда сукунат ичида қи-
рилиб бормоқда.
Бу ачинарли манзаранинг яна бир 

ниҳоятда хавфли ва масъулиятсиз 
жиҳати борки, аҳолининг бевосита хавф-

сизлиги билан боғлиқ. У шаҳарнинг энг 
гавжум нуқтасида, одамлар оқими узил-
майдиган истироҳат боғи ҳудудида ва 
марказий бозорга ёнма-ён жойлашган.
Вольерларнинг занглаб, емирила 

бошлаганини ва деворлар номигагина 
ўрнатилганини эътиборга олсак, бу ерда 
сақланаётган шер, бўри ва айиқ каби 
йиртқичлар қафасни бузиб, ташқарига 
отилиши эҳтимолдан холи эмас. Гав-
жум жойда йиртқичларни бундай ҳавас
корона, номигагина ва хавфсизлик қои
даларига зид равишда сақлаш аҳоли 
ҳаётини очиқдан-очиқ хавф остига 
қўйиш ва фожиага замин яратишдан 
бошқа нарса эмас.
Дунё ҳамжамияти, халқаро экологик 

ва табиатни муҳофаза қилиш ташкилот-
лари ёввойи ҳайвонларни тутқунликда, 
сунъий қафасларда сақлашни тақиқлаш 
ва бундай амалиётдан тўлиқ воз кечиш 
ташаббуси билан чиқмоқда. Замонавий 
цивилизация ва одамзод инсоннинг кўн-
гилхушлиги ёки тижорий манфаати учун 
озодликни хуш кўрувчи ёввойи жонзот-
ларни темир панжаралар ортида азият 
чектириш ваҳшийликнинг ўзгинаси эка-
нини англаб етмоқда. Дунё тажрибаси 
ана шундай тор «қамоқхона»лардан воз 
кечиб, ҳайвонларни ўз табиий ҳудудида, 
миллий боғлар ва кенг қўриқхоналарда 
муҳофаза қилиш тизимига ўтмоқда. Биз 
эса ҳалигача шаҳар марказидаги одам-
лар гавжум бозор ёнида шафқатсиз ва 
хавфли бўлган «тирик турма»ларни уш-
лаб турибмиз. Бу глобал ривожланиш 
ва инсонийлик тамойилларига мутлақо 
тўғри келмайди.
Энг ачинарлиси, айнан табиат ва 

ҳайвонот оламини ҳимоя қилиш учун 
масъул бўлган ташкилотлар бу маса-
лада мум тишлаб, томошабин бўлиб ўти-
рибди. Тартиб ўрнатиши, қонун ва са-
нитария талаблари ижросини талаб қи-
лиши керак бўлган соҳа мутасаддилари 
«Ўрганиш ўтказдик», дейишдан нарига 
ўтишмаяпти. Шунчаки «Бу ер тадбиркор-
лик субъекти, биз унга қарши боролмай-
миз. Муҳими, ҳайвонлар қирилиб, ўлиб 

кетаётгани йўқ», деб муаммони ҳас-
пўшлашяпти. Жониворлар қафасда азоб
ланиши, яраси йиринглаб ётганида ве-
теринар кўрмаслиги, сассиқ кўлмакдан 
сув ичиб жон сақлаши улар учун оддий 
ҳолдек. Тадбиркорлик фаолияти жисмо-
ний ва маънавий қийноқлар, аҳоли хавф-
сизлигига таҳдид солиш ҳамда сани-
тария нормаларини писанд қилмаслик 
эвазига юритилаётган бўлса, уни зудлик 
билан тўхтатиш ва жавобгарликка тор-
тиш керак эмасми?
Шундай экан, бу масалага мутасадди 

ва масъуллар ҳуқуқий баҳо бериши шарт. 
Жароҳат ва руҳий тушкунликдан азият 
чекаётган ҳар бир жонзотга шошилинч 
равишда малакали ветеринария ва реа-
билитация ёрдами кўрсатилиши лозим. 
Уларни ўз табиий муҳитига қайтариш 
ёки лоақал шароитлари ва кенг вольер-
лари бўлган, халқаро талабларга мос ке-
лувчи йирик қўриқхона ҳамда ҳайвонот 
боғларига топшириш керак.

Агар биз ўзимизни маданиятли ва 
оқибатли жамият деб ҳисобласак, 
бу тилсиз ва ҳимоясиз жонзотлар-
нинг азоб чекишига жимгина қараб 
турмаслигимиз зарур. Бугун улар-
нинг ҳаммамизга қарата айтаёт-
ган ягона ва сўнгги илтижоси бор: 
«Бизга эркинлик беринг!»

Батафсил маълумот олиш учун 
«Ishonch»нинг Телеграм 

каналига ўтинг:

Кредитларни таснифлаш
 бўйича янги тартиб 

белгиланди

«ОИВ инфекцияси билан 
ишлайман, лекин менга устама 

тўланмаяпти...» – инфекционист

Яқинда бир тўйга бор-
дик. Дастурхонда 
қўл қўйишга жой йўқ. 

Устига-устак, уч-тўрт хил 
таом ҳам тортилди. «Яхши 
тўй бўлди», дейишди бор-
ганлар. Аммо егуликлар-
нинг ярмидан кўпи увол 
бўлгани ҳеч кимни ташвиш
лантирмади. Икки-уч хил 
салат ва битта таом тортил-
ган яна бир тўй эса айрим-
ларнинг энсасини қотирди. 
Ҳа, фақат тўйларда эмас, 

оддий меҳмондорчиликда 
ҳам олдимизга икки-уч хил 
таом қўйишмаса, «Сийлаш-
мади», деб гина қиладиган 
бўлдик.
– Ёш пайтларимиз қарин-

дошлар меҳмонга келишса, 
уйда борини баҳам кўрар-
дик. Алоҳида тайёргарлик 
деган гаплар йўқ эди. Ҳеч 
ким хафа бўлмасди, – дейди 
Мардона опа. – Ҳозир битта 
меҳмон учун кун бўйи пи-
шир-куйдир қиламиз. 
Кейинги пайтларда 

овқатланиш айримлар учун 
қадриятга айлангани рост. 
Дўстлар билан кафе ёки 
ресторанда учрашамиз. Қа-

риндошлар дийдори тансиқ 
таом устида ўтмаса ҳисоб 
эмас. «Тушликка нима ей-
миз?», «Кечқурун қаерда 
овқатланамиз?», деган ма-
сала кун тартибимизда асо-
сий ўрин эгаллайди.
– Ҳозир энг зўр бизнес 

емакхона очиш, – дейди бир 
тадбиркор. – Мебель дўко-
нимни ёпиб, кафе очдим. 
Ишларим юришиб кетди. 
Билганимда, олдинроқ шу 
иш билан шуғулланардим.
Тўғри, инсон ейиш-ичиш 

орқали ҳаётини давом эт-
тиради, меҳнат қилади, куч 
тўплайди. Дастурхон меҳр, 
меҳмондўстлик ва ҳурмат 
ифодаси ҳам бўлиши мум-
кин. Бироқ кейинги вақт-
ларда овқатланиш  ижти-
моий мақом ва асосий кўн-
гилочар воситага айланиб 
қолмадимикан?..
– Тана ва руҳимиз ҳу-

зур-ҳаловат излайди. Маса-
лан, миямиз бир луқма ши-
рин овқатдан сўнг дарҳол 
дофамин – мамнунлик гор-
мони ажратади. Меҳнат та-
лаб қилмайдиган, куч сарф-
ланмайдиган осон роҳат 

эса одамни ўзига боғлаб 
қўяди. Натижада руҳий 
ҳордиқ, мулоқот ва эсте-
тик завқ ўрнини ошқо-
зонни тўлдириш эгал-
лайди, – дейди шифокор 
Элбек Болтаев. 
Донишмандлар «Ол-

дига қўйганни емоқ ҳай-
воннинг иши», деб бе-
жиз айтишмаган. Овқат-
ланишга муккасидан 
кетаверсак, бошқа ор-
зу-ҳавасларни унутиб 
қўймаймизми? Ахир, ин-
сон китоб ўқиш, концерт 
томоша қилиш, театрга 
бориш орқали ҳам ҳу-
зур топиши мумкин-ку!? 
Қорин ташвиши биринчи 
ўринга чиқса, қалб ва 
тафаккур хасталаниб 
қолмасмикан?

Ортиқча овқат керак-
сиз ташвиш аслида. Тиб-
биёт ходимларига кўра, 
тана овқатни ҳазм қилиш ва 
уни энергияга айлантириш 
учун маълум миқдорда куч 
сарфлайди. Ҳазм бўлма-
ган таом эса турли касал-
ликларга олиб келиши ал-
лақачон исботланган. 
Шундай экан, овқат та-

новул қилишни қадриятга 
эмас, заруратга айлантир-
моғимиз зарур.

Мулоҳаза

БРЕНДГА ДОҒ ТУШИРМАНГ!
ёхуд ички бозордаги ёлғонлар ва қишлоқ хўжалиги 
маҳсулотлари экспортидаги инсофсизлик хусусида

Алижон АБДУСАТТОРОВ
«ISHONCH»

тадбиркор боғдаги ҳали 
терилмаган бир йиллик 
ҳосилни 10 тонна чама-
лаб, сотиб олади. Аммо 
йиғимдан сўнг ҳосилнинг 7 
тоннаси талабга жавоб 
бериши маълум бўлади. Та-
биийки, зарар кўрмаслик 
учун қолган 3 тонна май-
да-чуйдасини қутиларнинг 
тагига тиқиштиради.

МушоҳадаҚай кўчага бош суқманг, қаҳвахона, ресторан, фастфуд со-
тиладиган емакхоналарга кўзингиз тушади. Аксарияти ҳар 
доим одамлар билан гавжум. Ижтимоий тармоқларда ҳам 
овқат пиширишни ўргатувчи контентлар кўп кўриляпти. Хул-
лас, тўй-томошалар, зиёфатлар, маъракаларда асосий эъти-
бор, аввало, дастурхонга қаратиляпти.

Муҳаббат ТЎРАБОЕВА
«ISHONCH»

ҚАДРИЯТМИ 
ЁКИ ЭҲТИЁЖ?
овқатланиш маданияти 

ҳақида ўйлар

– Ёш пайтларимиз 
қариндошлар меҳ-
монга келишса, уйда 
борини баҳам кўрар-
дик. Алоҳида тайёргар-
лик деган гаплар йўқ 
эди. Ҳеч ким хафа бўл-
масди, – дейди Мардона 
опа. – Ҳозир битта меҳ-
мон учун кун бўйи пи-
шир-куйдир қиламиз. 

ШАФҚАТСИЗЛИК КЎРГАЗМАСИ
Бухоро шаҳридаги «жонзотлар қамоқхонаси»га айланиб бораётган ҳайвонот боғида...

Дилдора ИБРОҲИМОВА
«ISHONCH»

MUАssIs:

2007-yil 11-yanvarda
O‘zbekiston Matbuot 

va axborot agentligida 
116-raqam bilan 

ro‘yxatga olingan.

Bosh muharrir
Husan ERMATOV

Qudratilla RAFIQOV 
(tahrir hay’ati raisi),

Ulugʼbek JALMENOV, Anvar ABDUMUXTOROV, 
Sayfullo AHMEDOV, Akmal SAIDOV, Ravshan BEDILOV,

 Qutlimurot SOBIROV, Suhrob RAFIQOV, Shoqosim SHOISLOMOV, 
Hamidulla PIRIMQULOV, Nodira GʼOYIBNAZAROVA,

Anvar QULMURODOV (Bosh muharrirning birinchi o‘rinbosari),
Mehriddin SHUKUROV (Mas’ul kotib – «Ishonch»), 

Valentina MARSENYAK (Mas’ul kotib – «Ishonch-Доверие»)

Manzilimiz:
100165, Toshkent shahri,
 Buxoro ko‘chasi, 24-uy.

E-mail:
ishonch1991@yandex.uz

«Ishonch»dan olingan ma’lumotlarda manba sifatida gazeta nomi ko‘rsatilishi shart.
Mualliflar fikri tahririyat nuqtai nazaridan farqlanishi mumkin.

Bo‘limlar:
Kasaba uyushmalari hayoti – (71) 256-64-69

Huquq va xalqaro hayot – (71) 256-52-89
Milliy-ma’naviy qadriyatlar va sport – (71) 256-82-79 

Xatlar va muxbirlar bilan ishlash – (71) 256-85-43 
Marketing va obuna – (71) 256-87-73

Nashr ko‘rsatkichi: 133
Hududlardagi muxbirlar:

Qoraqalpogʼiston Respublikasi – (+998-99) 889-98-20
Andijon viloyati – (+998-99) 889-90-23
Buxoro viloyati – (+998-99) 889-90-31
Navoiy viloyati – (+998-90) 500-05-12
Jizzax viloyati – (+998-94) 688-00-27

Namangan viloyati – (+998-93) 213-09-66
Samarqand viloyati – (+998-99) 889-90-26

Sirdaryo viloyati – (+998-99) 889-98-55
Surxondaryo viloyati – (+998-91) 193-19-70

Toshkent viloyati – (+998-99) 600-40-44
Fargʼona viloyati – (+998-99) 889-90-24
Xorazm viloyati – (+998-99) 889-98-01

Qashqadaryo viloyati – (+998-97) 705-08-93

Gazetaning
 poligrafik jihatdan 

sifatli chop etilishiga 
bosmaxona mas’ul.
Gazetaning yetkazib

 berilishi uchun obunani 
rasmiylashtirgan

 tashkilot javobgar. 1 2 3 4 5 6

«Ishonch» va «Ishonch-Доверие» 
gazetalari tahrir hay’ati:

Bahosi kelishilgan narxda

Gazeta haftaning 
seshanba,

payshanba va 
shanba

kunlari chiqadi.
Gazeta

 «Ishonch»ning 
kompyuter markazida 
terildi va sahifalandi.

Bosishga topshirish vaqti – 22:00
Topshirildi – 22:30

Navbatchi muharrir:
Gulruxbegim ODASHBOYEVA

Musahhih:
dilorom Xudoyberganova

Sahifalovchi:
Hasan Abdujalilov

Umumiy adadi 35 038 та
Shundan: 6 508 nusxasi

 «Sharq» nashriyot-matbaa aksiyadorlik 
kompaniyasi bosmaxonasi – 

Toshkent shahri, Buyuk Turon ko‘chasi, 41-uyda;
19 339 nusxasi

 «Erudit» MChJ bosmaxonasi – 
Samarqand shahri, Spitamen ko‘chasi, 270-uyda;

9 191 nusxasi 
«Poligraf-Press» MChJ bosmaxonasi – 
Margʼilon shahri, Turkiston ko‘chasi,

 236-«b» uyda chop etildi. 
Gazeta ofset usulida, A-2 formatida bosildi.
Hajmi 2 bosma taboq. Buyurtmа: G-911

Мароқли 
дам олинг,
азиз газетхон!

Охунжон Мадалиев ижросида

«Йиғладим»                қўшиғи

Юракнинг бир банди узилган кеча,
Асрлар сингари чўзилган кеча,
Чимилдиқ ичида сенинг ўрнингда,
Ўзга бир келинчак сузилган кеча,
Йиғладим, йиғладим, йиғладим.

Ёдингизда бўлса, мамлакатимиз 2022 
йилда илк маротаба PISA тестларида 
қатнашган эди. Унда ўқиш саводхонлиги 
бўйича ўқувчиларнинг атиги 12,2 фо-
изи 2-даражага, 1,8 фоизи 3-даражага 
ва 0,1 фоизи 4-даражага эришганди. Бу 
паст кўрсаткичлар анча вақт муҳокама-
лар марказига кўчганди.

Аниқлик киритиб ўтсак, мазкур 
тестда ёшлар ўз она тилидаги 
матнларни ўқиб, ундаги мантиқий 

боғлиқликни топиш, муаллифнинг мақ-
садини таҳлил қилиш ва танқидий ху-
лоса чиқаришда сезиларли даражада 
қийинчиликка дуч келишган. Яъни, «тех-
ник ўқиш» бор, аммо асл мазмунни ту-
шуниш даражаси жуда аянчли экани ўр-
тага чиққан.
Асл муаммо ҳам шунда. Бугунги жа-

мият бор эътибори ва сармоясини 
инглиз тили сертификати (IELTS)га қа-
ратган бир пайтда, она тилида фикрлаш 
ва мушоҳада юритиш қобилияти иккинчи 
даражали масалага айланиб қолди. Ота-
оналар фарзандининг инглизча луғат ёд-
лашига қувонади, лекин фарзандининг 
ўзбек тилидаги битта жиддий мақолани 
тушуниб, таҳлил қила олмаслиги билан 
иши йўқ. Ота-оналар бор будини, йиллаб 
йиққан сармоясини ўқув марказларига 
– «IELTS» аталмиш «нажот қалъаси»га 
сарфлаяпти. 
«Golden Pages» маълумотларига 

кўра, биргина Тошкентнинг ўзида 677 
та ўқув маркази расмий рўйхатга олин-
ган. Шундан 409 таси бевосита инглиз 
тилини ўқитиш билан шуғулланади. 
Халқаро мактаблар сони 16 та бўлса, 
таълим тили инглиз тили бўлган, кучай-
тирилган тартибдаги мактаблар сони 21 
тани ташкил қилади. Бу кичик рақамлар 
эмас. Биргина «Everest» ўқув маркази-
нинг Тошкент шаҳрида 21 та филиали, ўн 
беш мингдан ортиқ таҳсил олувчиси бор. 
«Inter Nation», «Cambridge learning centr», 
«Tompson school» каби ўқув марказла-
рини қўшиб ҳисоблаганда, юз минглаб 
ёшларимиз инглиз тилини чуқур ўрга-
ниш билан машғул. 
Тўғри, тил ўрганиш осон жараён эмас, 

бунинг учун инсондан йиллаб сабр ва 
интизом билан меҳнат қилиш талаб эти-
лади. Қўшимчасига, Тошкент шаҳрида 
курслар нархи 500 минг сўмдан 2 мил-
лион сўмгача етган. Аслида ўқувчилар 
мактаб даврида ҳеч қандай қўшимча 
харажатларсиз инглиз тилини ўзлашти-
риши керак. Ҳозирда 1-11-синфларда 
хорижий тилга ажратилган 984 соатда 
ўқувчиларнинг ярми ҳам «B1» даражага 
эга бўлолмаётгани давлатимиз раҳбари 
томонидан қаттиқ танқид остига олин-
гани ҳам бежиз эмас. Вазият шу ҳолга 
келдики, ёшлар назарида чет тилини 
(асосан инглиз тили) ўрганиш инсоннинг 
ижтимоий-интеллектуал даражасини 
кўрсатувчи ўлчовга айланган.
Сўнгги пайтларда жамият сифатидаги 

энг катта хатоларимиздан бири ҳам ин-
глиз тилини барча муаммоларимизнинг 
ечими сифатида кўра бошлаганимиздир. 
Айрим ҳолларда 8 балл олган ёш йи-
гит физика ёки математикадан ҳеч нар-
сани тушунмаса-да, жамият назарида 
оламшумул ихтиро қилгандек гавдалан-
моқда. 
Аксарият тил ўрганувчилар «IELTS’сиз 

ўқишга киролмайман, ишга жойлаша ол-
майман, ойлигим ошмайди», деган фикр
да келажакларини бир парча қоғозга 
боғлаб қўйишган. Аслида IELTS, TOEFL 
ёки бошқа тестларнинг асосий мақсади 

инсоннинг чет тилида дарсларга қатна-
шиши, матнни тушуниши ва фикрини ет-
каза олишини аниқлашдир. Бу каби тест
лар мутахассислик ёки касбий маҳорат 
ўрнини босмайди. Шундай бўлса-да, 
грант, имтиёз, устама, ишга олиш каби 
масалаларда IELTSнинг «оғирлиги» ор-
тиб кетгани натижасида ёшлар кўпинча 
ўз йўналишидаги билимни чуқурлашти-
риш ўрнига, баллни оширишга вақт, куч 
ва маблағини сарфламоқда. Чунки ин-
глиз тилининг ўзини яхши биладиган му-
тахассислар камчиликни ташкил қилади. 
Акс ҳолда ишга олинаётган ходимни 
биргина инглизча суҳбат орқали баҳо-
лаш, ҳеч қандай сертификат талаб қил-
маслик ҳам мумкин. Аммо керакли дара-
жани мустақил аниқлай олмайдиган иш 
берувчилар IELTS ва CEFR каби сертифи-
катларга таяниб иш кўришмоқда.
Мутахассислар бу жараённи 

дунёдаги илмий-техник ахборотлар-
нинг катта қисми инглиз тилида экани 
билан боғлашади. Бирламчи манба-
ларга чиқиш, замонавий тадқиқотларни 
ўқиш ва халқаро ҳамкорлик қилиш учун 
инглиз тили кўп эшикларни очади. Ле-
кин иккинчи томондан, жамиятда «тақ-
лид механизми» ҳам кучли. Кимдир 7 
ёки 8 олган бўлса, бошқаларга ҳам шу 
рақам «шарт» бўлиб кўринади. Ота-
она ҳам, муҳит ҳам кўпинча заруратни 
эмас, шов-шувли натижани талаб қи-
лади. Оқибатда йигит-қизнинг ўзига ке-
рак бўлган даража 6 бўлса ҳам, у 8 ор-
тидан қувиб, вақтини ҳам, асабини ҳам, 
юқори балл учун сарфлайди. Айримлар 
эса нима учун кераклигини аниқ билма-
ган ҳолда, фақат «келажагимга керак» 
деган мавҳум тасаввур билан яна ва яна 
тест топширишда давом этади. Энг қи-
зиғи, олинаётган сертификатларнинг ҳеч 
бири умумий инглиз тилини яхши били-
шимизни англатмайди. Қуйида келти-
риладиган таҳлиллар ҳам бу фикрнинг 
яққол далилидир.
Ўзбекистоннинг EF English Proficiency 

Index (EF EPI) халқаро рейтингидаги 

иштироки сўнгги йилларда турғунлик 
ва пасайиш динамикасини кўрсатмоқда. 
Мазкур индекс дунёда инглиз тилини 
она тили сифатида ишлатмайдиган дав-
латлар орасида аҳолининг тил билиш да-
ражасини белгилайдиган энг йирик кўр-
саткич бўлиб, у мамлакатларнинг глобал 
меҳнат бозори ва иқтисодий интеграция
га тайёрлигини ифодалайди. Афсуски, 
сўнгги уч йиллик таҳлиллар мамлакати-
мизда инглиз тилини ўзлаштириш бора-
сидаги вазият яхшиланмаётганини кўр-
сатмоқда. 2023 йилда 113 та давлат ора-
сида 93-ўринни эгаллаган бўлсак, 2024 
йилда 98-ўринга, 2025 йилги ҳисоботга 

кўра эса 123 мамлакат ичида 104-ўринга 
тушиб кетдик. Ўртача баллнинг 439 дан 
429 пунктгача пасайиши инглиз тилига 
бўлган оммавий қизиқиш ҳали-ҳануз си-
фатли натижага айланмаётганини кўрса-
тади. 
Бу рақамлар ортида янада жиддий 

муаммо яширинган. Бизда тил ўрганиш 
кўпинча моҳиятга эмас, балки шаклга, 
яъни қуруқ сертификат ва имтиёзлар 
ортидан қувишга айланиб қолди. Тилни 
фақат моддий манфаат ёки чет элга ке-
тиш воситаси деб билиш, ёшларнинг 
чин маънодаги интеллектуал салоҳия-
тини бўғиб қўй-
моқда. Натижада 
инглиз тилида га-
пира оладиган, 
аммо уни илм-
фан ва миллий 
тараққиётга хиз-
мат қилдиришга 
қодир бўлмаган 
қатлам шакллан-
моқда. Биз тилни 
шунчаки техник 
кўникма сифа-
тида ўзлаштириб, 
унинг қобиғида 
яширинган ёт ма-
даниятларга кўр-
кўрона сиғиниш, 
ўзликдан узоқла-
шиш даражасига 
тушиб боряпмиз.
Мухтасар айт

ганда, инсон ўз 
она тилини чуқур 
билмас экан,  нечта чет тилини билиши-
дан қатъи назар, унинг тафаккури юзаки 
бўлиб қолаверади. Тил – фақат мулоқот 
воситаси эмас,  фикрлаш қуроли, мада-
ният ва тарихни узатувчи асосий кўп
рикдир. Шу маънода, 50 мингта тил би-
лиш ҳам инсонни маънан бой қилмас-
лиги мумкин, агар у ўз она тилида тўлиқ 
фикрлай олмаса...
Тилшунослар вазиятга ечим сифатида 

чет тиллардан воз кечиш эмас, балки му-
возанатни барқарор ушлаш лозимлигини 
айтишади. Аввало, боғча ва мактаб таъ-
лимида она тилига жиддий эътибор қара-
тилиши, болаларнинг нутқи, фикр баёни, 
ўқиш ва ёзиш савияси юқори даражада 
шакллантирилиши керак. 
Хулоса шуки, чет тилларни ўрганиш 

тараққиёт йўли, аммо бу йўл она тили 
пойдевори устига қурилмаса, барқарор 
бўлмайди. Миллат сифатида сақланиб 
қолиш, ривожланиш ва дунёга ўз сўзини 
айта олиш учун, энг аввало, она тили-
мизда мустаҳкам тафаккурга эга бўли-
шимиз шарт!

Хўп, бир сўз русчага ўтса 
ўтибди-да, дейиши мумкин 
кимдир. Гап бунда эмас, гап 

бундан минг ва ундан кўп йил-
лар олдин туркларда шундай қу-
рилиш жиҳози бўлганида. Қизиқ, 
баъзан «турклар кўчманчи бўл-
ган, фақат от миниб босқинчилик, 
жанг қилишни билган» каби «даъ-
волар» қулоққа чалинади. Бироқ 
кирпич жанг эмас, балки бино 
қуриш учун ишлатиладиган ашё, 
яъни девор, қўрғон, турли иншо-
отлар, шаҳару кентлар қурилиши 
айнан шу кичик жиҳоз – кирпич, 
яъни ғишт қуйишдан бошланади. 
Кошғарий бобомиз «Девону луғо-
тит-турк»да таъкидлаганидек, 
демак, турклар шаҳарлар ҳам 
қурган. Қолаверса, биргина кир-
пич тайёрлашнинг ўзи бир неча 
билим ва ҳунарларни ўзида бир-
лаштиради, дейлик, тупроқ тан-
лаш, уни тўртбурчак куб шаклига 
келтириш учун ёғочдан қолип 
ясаш, қолип ясаш учун дурадгор-
ликдан хабардор бўлиш, дурад-
гор бўлиш учун ёғочга ишлов бе-
риш, уни кесиш, рандалаш каби-
ларни билиш ва ҳоказо.
Маҳмуд Кошғарийнинг «Де-

вон»да келтиришича, қолип ил-
гари «кип» деб аталган ва у «Де-
вон»да шундай изоҳланган: «кiп – 
ҳар нарсанинг қолипи. كِيبى  كَرْبِجْ 
кӭрпiч кiпi – кирпичнинг, ғишт-
нинг қолипи» (ДЛТ.III.Т.1963.131). 
Ёғочга ишлов беришда ранда, 
чопқи каби асбоблар ишлатилган. 
Ранда қадимги туркийда – «тўр-
бўк», баъзи лаҳжаларда – 
«тўрiбкў» аталиб, «Девон»да 
уларга шундай изоҳ берилган: 
«тўрбўк – ўроқ, ранда, чопқи. Уни 
«тўрiбкў» ҳам дейдилар» 
(ДЛТ.I.Т.1960.441); бошқа ўринда: 
«тўрiбкў – ёғоч йўниладиган 
асбоб» (ўша том, 453).
Кошғарий бобомиз яна «Де-

вон»да «кӭрпiч» сўзини изоҳлар-
кан, «пишиқ ғишт»ни ҳам тилга 
олади: «кӭрпiч – кирпич, ғишт. ْبِشِغ 
 «бïшïғ кӭрпiч – пишиқ ғишт كَرْبِجْ
(ДЛТ.I.Т.1960.424). Демак, минг 
йил бурун турклар сомонли хом 
ғишт эмас, балки пишиқ ғишт 
тайёрлашни яхши билишган. 
Шу ўринда яна бир мулоҳаза: 

ўз вақтида Шарқдан Ғарбга чў-
зилиб, бутун Евроосиё ерларини 
эгаллаган Турк хоқонликлари-
нинг барпо этилишида асос бў-
либ хизмат қилган кўз илғамас 
бир омил ҳам борки, бу турк-
ларнинг темир маъданини туп
роқдан ажратиб олиб, унга 
ишлов бериб, ундан қурол 

ясашни ўзлаштиришлари, яъни 
темирчилик. Темирни тупроқ-
дан ажратиб олиш учун эса мах-
сус ўчоқларда катта иссиқлик 
остида уни эритиш керак эди. 
Бундай ўчоқлар жуда катта ис-
сиқликка чидамли махсус туп
роқдан ясалган ана шу пишиқ 
кирпичлардан тикланган. Ўз 
даври учун ўта муҳим бўлган 
туркларнинг бу металлургия са-
ноати уларнинг кейинги жаҳон-
гирлик юришлари учун асосий 
омиллардан бири бўлган, десак 
муболаға бўлмайди.
«Кирпич» сўзи тилимизда на-

фақат минг йил олдин, балки 
кейинги даврларда ҳам истеъ-
молда бўлган ва ҳатто ҳозирги 
кунда ҳам Хоразм шевасида (кǝр-
вич) ишлатилади. Дейлик, XIV аср 
адиби Носируддин Рабғузий ўзи-
нинг «Қиссаси Рабғузий» асарида 
уни бир ўринда шундай қўллайди: 
«Ўртасинда бир сарой қўпорди-
лар. Икки йиғочлиқ бир кирпич 
олтундин, бир кирпич кумуш-
дин» (ҚР.I.Т.1990.95-б.). Шунинг
дек, «кирпич» Навоий асарларида 
ҳам учрайди. Жумладан, «Насойим 
ул-муҳаббат»да Навоий сўфий, 
машҳур зоҳид Қосим Ҳарбий 
ҳақида шундай ёзади: «Бир кун ул 
бемор бўлди. Бишр Хофий иёда-
тиға борди. Боши остида бир кир-
пич эрди ва ёни остида бир пора 
буриё» (Маъноси: Бир кун (Қосим 
Ҳарбий) бемор бўлди. Бишр Хо-
фий уни кўргани борди. Боши 
остида бир кирпич ва тагида бир 
парча бўйра бор эди). 
Навоий ўз асарларида, 

шунингдек, форсча «хом ғишт» 
маъносидаги «хишт» сўзини ҳам 
қўллаган. Бу эса «хишт» сўзи ўша 
даврлардан тилимизга кириб 
кела бошлаганидан дарак бе-
ради. Кейинчалик «хишт» ўзбек 
тилида «ғишт»га айланиб, аф-
суски, «кирпич»ни тилимиздан 
бутунлай сиқиб чиқарди. Аммо 
ҳозир ҳам кўпгина қардош туркий 
халқлар тилида «ғишт» маъно-
сида «кирпич» сўзи ишлатилади 
(қозоқларда: кiрпiш, озарбай-
жонча: kərpic, туркманча ва 
усмонли туркчасида: kerpiç, та-
тарча: кирпеч, бошқирдча: кир-
бес, саха-ёқутча: кирпииччэ, чу-
вашча: кирпĕч ва ҳк). 
Агар сиз ҳам уни мабодо 

«ғишт» эмас, «кирпич» дейишга 
одатланган бўлсангиз, ҳеч икки-
ланмай давом этаверинг. Зеро, 
Навоий бобомиз уни шундай 
атаган. Бу билан сиз «тавар», 
«утук» ва бошқа баъзи «адаш-
ган» сўзлар каби яна бир ўз сў-
зимизни тилимизга қайтарган 
бўласиз. 

Адҳам ЭГАМБEРДИЕВ

Абдувоҳид ҲАЙИТ

БУГУННИНГ ГАПИ Тил сандиғи

НАЖОТ ҚАЛЪАСИ(МИ?)
«              » –

Сўнгги пайтларда жа-
мият сифатидаги энг 
катта хатоларимиздан 
бири ҳам инглиз тилини 
барча муаммоларимиз-
нинг ечими сифатида 
кўра бошлаганимиздир. 
Айрим ҳолларда 8 балл 
олган ёш йигит физика 
ёки математикадан ҳеч 
нарсани тушунмаса-да, 
жамият назарида олам-
шумул ихтиро қилгандек 
гавдаланмоқда. 

«Кирпич» сўзи рус тилига турк тилларидан ўтганини биласиз. Мен эса 
билишингизни билганим учун бунга урғу бермоқчимасман. Нафақат сўз, 
балки «кирпич» аталмиш қурилиш ашёсининг ўзи ҳам аслида русларга 
турклардан ўтган. Унгача Русда қасрлар қуришда юнонларнинг плинфа-
сидан фойдаланилган.

КЎЗГУ


